
КОМИ РЕСПУБЛИКАСА ЮРАЛЫСЬЛӦН ИНДӦД
«Уджын зэв тӧдчана йӧзлысь, нимӧдана йӧзлысь паметь, а сідзжӧ историяын лоӧмторъяс да казьтылан кадпасъяс Коми Республикаын нэммӧдӧм йылысь» Коми Республикаса Оланпас олӧмӧ пӧртан мераяс йылысь да Коми Республикаса Юралысьлысь ӧткымын индӧд вынтӧмӧн лыддьӧм йылысь
«Уджын зэв тӧдчана йӧзлысь, нимӧдана йӧзлысь паметь, а сідзжӧ историяын лоӧмторъяс да казьтылан кадпасъяс Коми Республикаын нэммӧдӧм йылысь» Коми Республикаса Оланпас олӧмӧ пӧртӧм могысь шуа:

1. Вынсьӧдны:
1) Уджын зэв тӧдчана йӧзлысь, нимӧдана йӧзлысь паметь Коми Республикаын нэммӧдан пӧрадок йылысь, налысь нимъяссӧ Коми Республикаса олӧмӧ пӧртысь власьт органъяслӧн веськӧдлӧмувса канму учреждениеяслы, канму ӧтувъя предприятиеяслы, а сідзжӧ индӧм организацияяслӧн  вӧрзьӧдтӧм эмбур объектъяслы сетӧмӧн, положение 1 №-а содтӧдын индӧм серти; 
2) Коми Республика эмбурса здание, стрӧйба банъясын, му участокъясын да (либӧ) объектъясын памятникъяс, мемориальнӧй пӧвъяс, мукӧд мемориальнӧй стрӧйба сувтӧдӧмӧн уджын зэв тӧдчана йӧзлысь, нимӧдана йӧзлысь паметь, историяын лоӧмторъяс да казьтылан кадпасъяс Коми Республикаын нэммӧдан пӧрадок йылысь положение 2 №-а содтӧдын индӧм серти.
2. Индыны Коми Республикаса культура министерство Коми Республикаса олӧмӧ пӧртысь власьт органӧн, кодлы сетӧма уджмог гӧгӧрвоӧдны тайӧ Индӧдлысь положениеяссӧ да сійӧн вӧдитчан пӧрадоксӧ.

3. Вӧзйыны Коми Республикаын меставывса асвеськӧдлан органъяслы дасьтыны да вынсьӧдны уджын зэв тӧдчана йӧзлысь, нимӧдана йӧзлысь паметь, историяын лоӧмторъяс да казьтылан кадпасъяс нэммӧдӧм йылысь муниципальнӧй инӧда актъяс.
4. Тайӧ Индӧдлӧн вынсялан лунсянь шуны вынтӧмӧн  Коми Республикаса Юралысьлысь ӧткымын индӧд 3 №-а содтӧдын лыддьӧг серти. 

5. Тайӧ Индӧдыс вынсялӧ сійӧс официальнӧя йӧзӧдӧмсянь дас лун мысти.  
Коми Республикаса Юралысь                                                                В. Гайзер  

Сыктывкар

2013 вося сора тӧлысь 16 лун

86 №
ВЫНСЬӦДӦМА 

Коми Республикаса Юралысьлӧн 

2013 во сора тӧлысь 16 лунся 86 №-а индӧдӧн 

(1 №-а содтӧд)  

Уджын зэв тӧдчана йӧзлысь, нимӧдана йӧзлысь паметь Коми Республикаын нэммӧдан пӧрадок йылысь, налысь нимъяссӧ Коми Республикаса олӧмӧ пӧртысь власьт органъяслӧн веськӧдлӧмувса канму учреждениеяслы, канму ӧтувъя предприятиеяслы, а сідзжӧ индӧм организацияяслӧн  вӧрзьӧдтӧм эмбур объектъяслы сетӧмӧн, 
ПОЛОЖЕНИЕ
1. Тайӧ Положениеыс урчитӧ Уджын зэв тӧдчана йӧзлысь, нимӧдана йӧзлысь (водзӧ – нимӧдана йӧз) паметь Коми Республикаын нэммӧдан пӧрадок, налысь нимъяссӧ Коми Республикаса олӧмӧ пӧртысь власьт органъяслӧн веськӧдлӧмувса канму учреждениеяслы (водзӧ – канму учреждениеяс), канму ӧтувъя предприятиеяслы, а сідзжӧ индӧм организацияяслӧн  вӧрзьӧдтӧм эмбур объектъяслы сетӧмӧн.
2. Канму организацияяслы, а сідзжӧ налӧн вӧрзьӧдтӧм эмбур объектъяслы, вылӧ донъялӧм йӧзлысь нимъяссӧ сетӧмыс лоӧ Коми Республикаын паметь нэммӧдан формаясысь ӧтиӧн да лоӧ позяна нимӧдана мортлӧн, кодлысь паметьсӧ колӧ нэммӧдны, кувсьӧмсянь 3 во кольӧм бӧрысь оз водзджык.  
3. Канму организацияяслы, а сідзжӧ налӧн вӧрзьӧдтӧм эмбур объектъяслы, нимӧдана йӧзлысь нимъяссӧ сетӧмӧн нимӧдана йӧзлысь паметьсӧ нэммӧдӧм йылысь вӧзйӧмъяс, а сідзжӧ нимӧдана йӧзлысь паметьсӧ нэммӧдӧм йылысь, налысь нимъяссӧ муниципальнӧй организацияяслы, а сідзжӧ налӧн вӧрзьӧдтӧм эмбур объектъяслы сетӧмӧн, вӧзйӧмӧн Коми Республикаса Юралысьлӧн Коми Республикаын меставывса асвеськӧдлан органъясӧ шыӧдчӧм йылысь вӧзйӧмъяс (водзӧ – нэммӧдӧм йылысь вӧзйӧмъяс) видлавсьӧны Коми Республикаса Юралысь бердын Культура да искусство сӧветӧн (водзӧ – Сӧвет) Коми Республикаса Юралысь бердын Культура да искусство сӧвет йылысь положение серти, кутшӧмӧс вынсьӧдӧма Коми Республикаса Веськӧдлан котырлӧн 2011 во вӧльгым тӧлысь 29 лунся 531 №-а шуӧмӧн (водзӧ – Сӧвет йылысь положение).

4. Коми Республикаын нэммӧдӧм йылысь вӧзйӧмъяссӧ сетӧны Коми Республикаса канму власьт органъяс, Коми Республикаын меставывса асвеськӧдлан органъяс, юридическӧй кывкутысьяс налӧн котыртан инӧда форма вылӧ видзӧдтӧг (водзӧ – водзмӧстчысьяс). 
5. Нэммӧдӧм йылысь вӧзйӧмӧн водзмӧстчысьяс сетӧны веськыда Коми Республикаса культура министерствоӧ (водзӧ – Министерство) либӧ мӧдӧдӧны Министерствоӧ заказнӧй пошта ыстӧмӧн, сетӧм йылысь уведомлениеӧн да пуктӧмторсӧ опишитӧмӧн, тавося косму тӧлысь 1 лунӧдз татшӧм документъяс:
1) форма серти, кутшӧмӧс вынсьӧдӧ Министерство, ходатайство;
2) гижӧда подулалӧм, кӧні эмӧсь нимӧдана морт йылысь, кодӧс вӧзйӧны нэммӧдны, юӧръяс, индӧм мортлысь гырысь вӧчӧмъяссӧ эскӧдысь архив документ копияяс пыртӧмӧн;

3) нимӧдана мортӧс, кодлысь паметьсӧ кӧсйӧны нэммӧдны, оланпаса петкӧдлысьяслӧн, сылӧн рӧдкутысьяслӧн нэммӧдӧмлӧн вӧзъяна формаӧн гижӧда сӧгласие (кор эмӧсь оланпаса петкӧдлысьяс, рӧдкутысьяс);
4) канму организацияӧн веськӧдлан коллегиальнӧй органлӧн (учёнӧй либӧ художественнӧй сӧветлӧн, мукӧд сӧветлӧн) либӧ канму организацияса уджалысьяс ӧтувъя чукӧртчӧмлӧн (конференциялӧн) помшуӧм, мый дорйӧ вӧзъянторсӧ;  
5) канму организациялы, а сідзжӧ сылӧн  вӧрзьӧдтӧм эмбур объектлы нимӧдана мортлысь нимсӧ сетӧмӧн нэммӧдӧм серти уджъяс финансируйтӧм йылысь гижӧда вӧзйӧм сэк, кор водзмӧстчысь кӧсйысьӧ индӧм уджъяссӧ финансируйтны;
6) канму организациялӧн, кутшӧмлы вӧзйӧны сетны нимӧдана мортлысь нимсӧ, учредитан документъяс да канму организацияӧс канмусянь пасйӧм йылысь эскӧдана гижӧд копияяс;

7) документ, кӧні эмӧсь вӧрзьӧдтӧм эмбур объект йылысь юӧръяс, кутшӧмлы вӧзйӧны сетны нимӧдана мортлысь нимсӧ.

Тайӧ пунктлӧн 1 пунктулын индӧм ходатайстволысь формасӧ иналӧны «Ӧтуввез» юӧртана-телекоммуникационнӧй везйын Министерстволӧн официальнӧй сайтын сійӧс вынсьӧдан лунсянь 3 уджалан лунӧн.
6. Министерство видлалӧ да видзӧдӧ документъяссӧ, кутшӧмъясӧс индӧма тайӧ Положениелӧн 5 пунктын, налӧн Министерствоӧ воан лунсянь 15 уджалан лунӧн.

7. Сӧветӧ видлалӧм могысь документъяссӧ, кутшӧмъясӧс индӧма тайӧ Положениелӧн 5 пунктын, мӧдӧдны ӧткажитан подувъясӧн лоӧны:

1) документъяссӧ, кутшӧмъясӧс индӧма тайӧ Положениелӧн 5 пунктын, абу сетӧма либӧ сетӧма абу тырвыйӧ;

2) сетӧм документъясын эмӧсь эскытӧм юӧръяс.
8. Сэк, кор сетӧм документъясын эмӧсь юӧръясын лӧсявтӧмторъяс да (либӧ) документъяслӧн сюрӧсыс да (либӧ) оформитӧмыс оз лӧсявны оланпастэчас корӧмъяслы, Министерство видлалӧ индӧм юӧръяслысь збыльлы лӧсялӧмсӧ, органъясӧ да организацияясӧ, кутшӧмъяслӧн эм колана юӧр, запросъяс мӧдӧдӧмӧн. Та дырйи документъяс, кутшӧмъясӧс индӧма тайӧ Положениелӧн 5 пунктын, видлалан кадколастсӧ, мый урчитӧма тайӧ Положениелӧн 6 пунктын, нюжӧдӧ Коми Республикаса культура министр либӧ сыӧн уполномочитӧм морт кадколаст кежлӧ, кутшӧм колӧ юалана юӧр босьтӧм могысь, но 30 календарнӧй лунысь оз дырджык кежлӧ, мый йылысь водзмӧстчысьлы юӧртӧны лӧсялана запрос (запросъяс) мӧдӧдан лунсянь 5 уджалан лунӧн гижӧда уведомление мӧдӧдӧмӧн. 
9. Сэк, кор Сӧветӧ видлалӧм могысь документъяссӧ, кутшӧмъясӧс индӧма тайӧ Положениелӧн 5 пунктын, мӧдӧдны ӧткажитан подувъясыс абуӧсь, Министерство мӧдӧдӧ тайӧ документъяссӧ Сӧветӧ видлалӧм могысь тавося ода-кора тӧлысь 1 лунӧдз, сыысь ӧтдор, мый индӧма тайӧ Положениелӧн 13 пунктын.

Сэк, кор Сӧветӧ видлалӧм могысь документъяссӧ, кутшӧмъясӧс индӧма тайӧ Положениелӧн 5 пунктын, мӧдӧдны ӧткажитан подувъясыс эмӧсь, Министерство примитӧ мӧдӧдны ӧткажитӧм йылысь помшуӧм.

10. Документъяс, кутшӧмъясӧс индӧма тайӧ Положениелӧн 5 пунктын, видлавны помалан лунсянь 5 уджалан лунӧн водзмӧстчысьлы мӧдӧдӧны гижӧда уведомление сы йылысь, мый документъяссӧ, кутшӧмъясӧс индӧма тайӧ Положениелӧн 5 пунктын, мӧдӧдӧма Сӧветӧ видлалӧм могысь либӧ сы йылысь, мый Министерствоӧн примитӧма индӧм документъяссӧ Сӧветӧ видлалӧм могысь мӧдӧдны ӧткажитӧм йылысь помшуӧм ӧткажитан помкаяссӧ индӧмӧн.
11. Водзмӧстчысь вермӧ мӧд пӧв шыӧдчыны Министерствоӧ нэммӧдӧм йылысь вӧзйӧмӧн документъяссӧ, кутшӧмъясӧс индӧма тайӧ Положениелӧн 5 пунктын, Сӧветӧ видлалӧм могысь мӧдӧдны ӧткажитан подувъяссӧ, кутшӧмъясӧс урчитӧма тайӧ Положениелӧн 7 пунктӧн, бырӧдӧм бӧрын.
12. Нэммӧдӧм йылысь вӧзйӧмъяссӧ, мыйяс воисны тайӧ Положениелӧн 5 пунктӧн урчитӧм кадколастысь сёрджык, видлалӧны кадколастӧ, кутшӧмӧс урчитӧма тайӧ Положениелӧн 6 пунктӧн,  да мӧдӧдны Сӧветӧ локтан вося ода-кора тӧлысь 1 лунӧдз.

13.  Водзмӧстчысьлӧн тшӧт весьтӧ нэммӧдӧм йылысь вӧзйӧмъяссӧ Министерство видлалӧ пӧрадок серти, кутшӧмӧс урчитӧма тайӧ Положениелӧн 6 – 11 пунктъясӧн, да мӧдӧдӧ Сӧветӧ налӧн Министерствоӧ воан лунсянь 3 тӧлысьӧн.
14. Сӧвет видлалӧ Министерствоысь воӧм документъяссӧ, кутшӧмъясӧс индӧма тайӧ Положениелӧн 5 пунктын, да примитӧ на серти помшуӧмъяс налӧн Сӧветӧ воан лунсянь 1 тӧлысьӧн пӧрадок серти, кутшӧмӧс урчитӧма Сӧвет йылысь положениеӧн.
15. Документъяс, кутшӧмъясӧс индӧма тайӧ Положениелӧн 5 пунктын, видлалӧм бӧрын Сӧвет примитӧ татшӧмъяс пӧвстысь ӧти помшуӧм:

1) нэммӧдӧм йылысь вӧзйӧмсӧ пыдди пуктӧм йылысь помшуӧм;
2) нэммӧдӧм йылысь вӧзйӧм вылӧ ӧткажитан помшуӧм. 

16. Сӧветлысь нэммӧдӧм йылысь вӧзйӧмсӧ пыдди пуктӧм либӧ сы вылӧ ӧткажитан помшуӧмъяссӧ оформитӧны Сӧветлӧн сёрнигижӧдӧн кадколастӧ да пӧрадок серти, кутшӧмъясӧс урчитӧма Сӧвет йылысь положениеӧн, да Сӧветлысь сёрнигижӧд кырымалан лунсянь 3 уджалан лунӧн мӧдӧдӧны Министерствоӧ.

17. Сэк, кор Сӧвет примитӧ водзмӧстчысьӧн вӧзъяна нэммӧдан формаӧн нэммӧдӧм йылысь вӧзйӧмсӧ пыдди пуктӧм йылысь помшуӧм, Сӧветлысь сёрнигижӧд босьтан лунсянь 15 уджалан лунӧн Министерство дасьтӧ Нэммӧдан мероприятиеяс план (Нэммӧдан мероприятиеяс планӧ вежсьӧмъяс).

Сӧветлысь сёрнигижӧд босьтан лунсянь 10 уджалан лунӧн Министерство мӧдӧдӧ водзмӧстчысьлы сыӧн вӧзъяна нэммӧдан формаӧн нэммӧдӧм йылысь вӧзйӧмсӧ Сӧветӧн пыдди пуктӧм йылысь помшуӧм йылысь гижӧда уведомление. 

18. Сэк, кор Сӧвет примитӧ нэммӧдӧм йылысь вӧзйӧм вылӧ ӧткажитан помшуӧм, Сӧветлысь сёрнигижӧд босьтан лунсянь 10 уджалан лунӧн Министерство мӧдӧдӧ водзмӧстчысьлы Сӧветлӧн нэммӧдӧм йылысь вӧзйӧм вылӧ ӧткажитан помшуӧм йылысь гижӧда уведомление ӧткажитан помкаяссӧ индӧмӧн.

19. Нэммӧдан мероприятиеяс плансӧ (Нэммӧдан мероприятиеяс планӧ вежсьӧмъяссӧ) сійӧс лӧсьӧдан лунсянь 3 уджалан лунӧн Министерство урчитӧм пӧрадок серти мӧдӧдӧ Коми Республикаса Юралысьлы вынсьӧдӧм вылӧ. 

20. Коми Республикаса Юралысьӧн Нэммӧдан мероприятиеяс плансӧ (Нэммӧдан мероприятиеяс планӧ вежсьӧмъяссӧ) вынсьӧдӧм бӧрын Министерство дасьтӧ:

1)  канму организациялы либӧ канму организациялӧн  вӧрзьӧдтӧм эмбур объектлы нимӧдана мортлысь нимсӧ сетӧмӧн нэммӧдігӧн – Коми Республикаса Юралысьлысь лӧсялана помшуӧм проектъяс;

2) муниципальнӧй организациялы либӧ муниципальнӧй организациялӧн  вӧрзьӧдтӧм эмбур объектлы нимӧдана мортлысь нимсӧ сетӧмӧн нэммӧдігӧн – Коми Республикаса Юралысьлысь меставывса асвеськӧдлан лӧсялана органъясӧ вӧзйӧм проектъяс.

21. Коми Республикаса Юралысьлысь нэммӧдӧм йылысь помшуӧм проектъяссӧ Министерство дасьтӧ да урчитӧм пӧрадок серти сетӧ Коми Республикаса Юралысьлы видлалӧм вылӧ.  
Коми Республикаса Юралысьлӧн меставывса асвеськӧдлан лӧсялана органъясӧ нэммӧдӧм йылысь вӧзйӧм проектъяссӧ Министерство дасьтӧ Коми Республикаса Юралысьӧн Нэммӧдан мероприятиеяс план (Нэммӧдан мероприятиеяс планӧ вежсьӧмъяс) вынсьӧдан лунсянь 10 уджалан лунӧн.

ВЫНСЬӦДӦМА 

Коми Республикаса Юралысьлӧн 

2013 во сора тӧлысь 16 лунся 86 №-а индӧдӧн 

(2 №-а содтӧд) 

Коми Республика эмбурса здание, стрӧйба банъясын, му участокъясын да (либӧ) объектъясын памятникъяс, мемориальнӧй пӧвъяс, мукӧд мемориальнӧй стрӧйба сувтӧдӧмӧн уджын зэв тӧдчана йӧзлысь, нимӧдана йӧзлысь паметь, историяын лоӧмторъяс да казьтылан кадпасъяс Коми Республикаын нэммӧдан пӧрадок йылысь
ПОЛОЖЕНИЕ 
1. Тайӧ Положениеыс урчитӧ Коми Республика эмбурса здание, стрӧйба банъясын, му участокъясын да (либӧ) объектъясын памятникъяс, мемориальнӧй пӧвъяс, мукӧд мемориальнӧй стрӧйба сувтӧдӧмӧн уджын зэв тӧдчана йӧзлысь, нимӧдана йӧзлысь паметь, историяын лоӧмторъяс да казьтылан кадпасъяс Коми Республикаын нэммӧдан пӧрадок. 
2. Памятникъяс, мемориальнӧй пӧвъяс, мукӧд мемориальнӧй стрӧйба сувтӧдӧм лоӧ уджын зэв тӧдчана йӧзлысь, нимӧдана йӧзлысь паметь, историяын лоӧмторъяс да казьтылан кадпасъяс Коми Республикаын нэммӧдан формаясысь ӧтиӧн.

3. Уджын зэв тӧдчана йӧзлысь, нимӧдана йӧзлысь паметьсӧ Коми Республикаын нэммӧдӧны мортлӧн, кодлысь паметьсӧ колӧ нэммӧдны, кувсьӧмсянь 3 во кольӧм бӧрысь оз водзджык.
Историяын лоӧмторъяссӧ, казьтылан кадпасъяссӧ нэммӧдӧны налӧн лоӧм бӧрын 40 во кольӧм бӧрын оз водзджык.
4. Коми Республика эмбурса здание, стрӧйба банъясын, му участокъясын да (либӧ) объектъясын (водзӧ – Коми Республика эмбурса объектъяс) памятникъяс, мемориальнӧй пӧвъяс, мукӧд мемориальнӧй стрӧйба сувтӧдӧмӧн уджын зэв тӧдчана йӧзлысь, нимӧдана йӧзлысь паметь, историяын лоӧмторъяс да казьтылан кадпасъяс Коми Республикаын нэммӧдӧм йылысь вӧзйӧмъяс (водзӧ – нэммӧдӧм йылысь вӧзйӧмъяс), а сідзжӧ муниципальнӧй эмбурса здание, стрӧйба банъясын, му участокъясын да (либӧ) объектъясын (водзӧ – муниципальнӧй эмбурса объектъяс) памятникъяс, мемориальнӧй пӧвъяс, мукӧд мемориальнӧй стрӧйба сувтӧдӧмӧн Коми Республикаса республиканскӧй сьӧмкудлӧн сьӧм тшӧт весьтӧ нэммӧдӧм йылысь вӧзйӧмӧн Коми Республикаса Юралысьлӧн Коми Республикаын меставывса асвеськӧдлан органъясӧ шыӧдчӧм йылысь вӧзйӧмъяс видлавсьӧны Коми Республикаса Юралысь бердын Культура да искусство сӧветӧн (водзӧ – Сӧвет) Коми Республикаса Юралысь бердын Культура да искусство сӧвет йылысь положение серти, кутшӧмӧс вынсьӧдӧма Коми Республикаса Веськӧдлан котырлӧн 2011 во вӧльгым тӧлысь 29 лунся 531 №-а шуӧмӧн (водзӧ – Сӧвет йылысь положение).  

5. Нэммӧдӧм йылысь вӧзйӧмъяссӧ сетӧны Коми Республикаса канму власьт органъяс, Коми Республикаын меставывса асвеськӧдлан органъяс, юридическӧй кывкутысьяс налӧн котыртан инӧда форма вылӧ видзӧдтӧг, ӧтйӧза организацияяс (водзӧ – водзмӧстчысьяс). 
6. Нэммӧдӧм йылысь вӧзйӧмӧн водзмӧстчысьяс сетӧны веськыда Коми Республикаса культура министерствоӧ (водзӧ – Министерство) либӧ мӧдӧдӧны Министерствоӧ заказнӧй пошта ыстӧмӧн, сетӧм йылысь уведомлениеӧн да пуктӧмторсӧ опишитӧмӧн, тавося косму тӧлысь 1 лунӧдз татшӧм документъяс:
1) ходатайство нэммӧдан форма индӧмӧн;
2) нэммӧдан форма бӧрйӧмсӧ гижӧда подулалӧм;

3) историко-биографическӧй либӧ историческӧй справка, мый эскӧдӧ уджын зэв тӧдчана мортлысь, нимӧдана мортлысь гырысь вӧчӧмъяссӧ либӧ историяын лоӧмторлысь, казьтылан кадпаслысь збыльлунсӧ; 

4) уджын зэв тӧдчана мортлысь, нимӧдана мортлысь гырысь вӧчӧмъяссӧ либӧ историяын лоӧмторлысь, казьтылан кадпаслысь збыльлунсӧ эскӧдысь архив документ копияяс;

5) памятник, мемориальнӧй пӧв, мукӧд мемориальнӧй стрӧйба сувтӧданін йылысь гижӧда вӧзйӧм памятник, мемориальнӧй пӧв, мукӧд мемориальнӧй стрӧйба вӧзъяна сувтӧданін фотоын петкӧдлӧмӧн; 

6) памятникын, мемориальнӧй пӧвйын, мукӧд мемориальнӧй стрӧйбаын гижӧдлӧн текст йылысь гижӧда вӧзйӧм; 

7) памятниклӧн, мемориальнӧй пӧвлӧн, мукӧд мемориальнӧй стрӧйбалӧн эскизнӧй  проект;

8) здание, стрӧйба, му участок, кӧні кӧсйӧны сувтӧдны памятник, мемориальнӧй пӧв, мукӧд мемориальнӧй стрӧйба, киын кутысь  йылысь гижӧда юӧр, документъяс, мыйяс эскӧдӧны здание, стрӧйба, му участок вылӧ киын кутан инӧдсӧ, содтӧмӧн; 

9) памятник, мемориальнӧй пӧв, мукӧд мемориальнӧй стрӧйба сувтӧдӧм вылӧ здание, стрӧйба, му участок киын кутысьлӧн, зданиеӧн, стрӧйбаӧн, му участокӧн вӧдитчысьлӧн (найӧс кӧртымалысьлӧн) гижӧда сӧгласие ;

10) Коми Республикаса архитектура, стрӧитчӧм да коммунальнӧй овмӧс министерствокӧд бӧрйӧм нэммӧдан формасӧ гижӧдӧмӧн сӧгласуйтӧм;

11) уджын зэв тӧдчана мортӧс, нимӧдана мортӧс, кодлысь паметьсӧ кӧсйӧны нэммӧдны, оланпаса петкӧдлысьяслӧн, сылӧн рӧдкутысьяслӧн нэммӧдӧмлӧн вӧзъяна формаӧн гижӧда согласие (кор эмӧсь оланпаса петкӧдлысьяс, рӧдкутысьяс);

12) памятник, мемориальнӧй пӧв, мукӧд мемориальнӧй стрӧйба проектируйтӧм, вӧчӧм, сувтӧдӧм, сы бӧрын видзӧм, дзоньталӧм да выльдӧм серти уджъяс финансируйтӧм (ӧтув финансируйтӧм) йылысь гижӧда вӧзйӧм сэк, кор водзмӧстчысь кӧсйысьӧ индӧм уджъяссӧ финансируйтны (ӧтув финансируйтны);

13) памятник, мемориальнӧй пӧв, мукӧд мемориальнӧй стрӧйба вӧчан да сувтӧдан донлӧн гижӧмӧн рӧштшӧт.
Сэк, кор водзмӧстчысь сетӧ культура наследие объектын либӧ культура наследие объектса мутасын памятник, мемориальнӧй пӧв, мукӧд мемориальнӧй стрӧйба сувтӧдӧмӧн нэммӧдӧм йылысь вӧзйӧм, колӧ Министерстволӧн гижӧда сӧгласуйтӧм. Гижӧда сӧгласуйтӧмсӧ либӧ сӧгласуйтны подулалӧм ӧткажитӧмсӧ (сэк, кор нэммӧдӧм йылысь вӧзйӧмсӧ олӧмӧ пӧртӧмыс торкас корӧмъяссӧ, кутшӧмъясӧс урчитӧны культура наследие объектъяс видзӧм йылысь федеральнӧй да дінмуса оланпастэчаслӧн  нормаяс) Министерство гижӧмӧн дасьтӧ тайӧ пунктын индӧм документъяслӧн Министерствоӧ воан лунсянь 10 уджалан лунӧн.
7.  Министерство видлалӧ да видзӧдӧ документъяссӧ, кутшӧмъясӧс индӧма тайӧ Положениелӧн 6 пунктын, налӧн Министерствоӧ воан лунсянь 15 уджалан лунӧн. 

8. Сӧветӧ видлалӧм могысь документъяссӧ, кутшӧмъясӧс индӧма тайӧ Положениелӧн 6 пунктын, мӧдӧдны ӧткажитан подувъясӧн лоӧны:

1) документъяссӧ, кутшӧмъясӧс индӧма тайӧ Положениелӧн 6 пунктса 1 – 13 пунктувъясын, абу сетӧма либӧ сетӧма абу тырвыйӧ;

2) сетӧм документъясын эмӧсь эскытӧм юӧръяс;

3) Министерствоӧн ӧткажитӧма сӧгласуйтны сэк, кор видлавсьӧ культура наследие объектын либӧ культура наследие объектса мутасын памятник, мемориальнӧй пӧв, мукӧд мемориальнӧй стрӧйба сувтӧдӧм йылысь вӧзйӧм.  
9. Сэк, кор сетӧм документъясын эмӧсь юӧръясын лӧсявтӧмторъяс да (либӧ) документъяслӧн сюрӧсыс да (либӧ) оформитӧмыс оз лӧсявны оланпастэчас корӧмъяслы, Министерство видлалӧ индӧм юӧръяслысь збыльлы лӧсялӧмсӧ, органъясӧ да организацияясӧ, кутшӧмъяслӧн эм колана юӧр, запросъяс мӧдӧдӧмӧн. Та дырйи документъяс, кутшӧмъясӧс индӧма тайӧ Положениелӧн 6 пунктын, видлалан кадколастсӧ, мый урчитӧма тайӧ Положениелӧн 7 пунктын, нюжӧдӧ Коми Республикаса культура министр либӧ сыӧн уполномочитӧм морт кадколаст кежлӧ, кутшӧм колӧ юалана юӧр босьтӧм могысь, но 30 календарнӧй лунысь оз дырджык кежлӧ, мый йылысь водзмӧстчысьлы юӧртӧны лӧсялана запрос (запросъяс) мӧдӧдан лунсянь 5 уджалан лунӧн гижӧда уведомление мӧдӧдӧмӧн. 
10. Сэк, кор Сӧветӧ видлалӧм могысь документъяссӧ, кутшӧмъясӧс индӧма тайӧ Положениелӧн 6 пунктын, мӧдӧдны ӧткажитан подувъясыс абуӧсь, Министерство мӧдӧдӧ тайӧ документъяссӧ Сӧветӧ видлалӧм могысь тавося ода-кора тӧлысь 1 лунӧдз, сыысь ӧтдор, мый индӧма тайӧ Положениелӧн 14 пунктын.

Сэк, кор Сӧветӧ видлалӧм могысь документъяссӧ, кутшӧмъясӧс индӧма тайӧ Положениелӧн 6 пунктын, мӧдӧдны ӧткажитан подувъясыс эмӧсь, Министерство примитӧ тайӧ документъяссӧ Сӧветӧ видлалӧм могысь мӧдӧдны ӧткажитӧм йылысь помшуӧм.

11. Документъяс, кутшӧмъясӧс индӧма тайӧ Положениелӧн 6 пунктын, видлавны помалан лунсянь 5 уджалан лунӧн водзмӧстчысьлы мӧдӧдӧны гижӧда уведомление сы йылысь, мый документъяссӧ, кутшӧмъясӧс индӧма тайӧ Положениелӧн 6 пунктын, мӧдӧдӧма Сӧветӧ видлалӧм могысь либӧ сы йылысь, мый Министерствоӧн примитӧма индӧм документъяссӧ Сӧветӧ видлалӧм могысь мӧдӧдны ӧткажитӧм йылысь помшуӧм ӧткажитан помкаяссӧ индӧмӧн.

12. Водзмӧстчысь вермӧ мӧд пӧв шыӧдчыны Министерствоӧ нэммӧдӧм йылысь вӧзйӧмӧн документъяссӧ, кутшӧмъясӧс индӧма тайӧ Положениелӧн 6 пунктын, Сӧветӧ видлалӧм могысь мӧдӧдны ӧткажитан подувъяссӧ, кутшӧмъясӧс урчитӧма тайӧ Положениелӧн 8 пунктӧн, бырӧдӧм бӧрын.

13. Нэммӧдӧм йылысь вӧзйӧмъяссӧ, мыйяс воис тайӧ Положениелӧн 6 пунктӧн урчитӧм кадколастысь сёрджык, видлалӧны кадколастӧ, кутшӧмӧс урчитӧма тайӧ Положениелӧн 7 пунктӧн,  да мӧдӧдны Сӧветӧ локтан вося ода-кора тӧлысь 1 лунӧдз.

14.  Водзмӧстчысьлӧн тшӧт весьтӧ нэммӧдӧм йылысь вӧзйӧмъяссӧ Министерство видлалӧ пӧрадок серти, кутшӧмӧс урчитӧма тайӧ Положениелӧн 7 – 12 пунктъясӧн, да мӧдӧдӧ Сӧветӧ налӧн Министерствоӧ воан лунсянь 3 тӧлысьӧн.
15. Сӧвет видлалӧ Министерствоысь воӧм документъяссӧ, кутшӧмъясӧс индӧма тайӧ Положениелӧн 6 пунктын, да примитӧ на серти помшуӧмъяс налӧн Сӧветӧ воан лунсянь 1 тӧлысьӧн пӧрадок серти, кутшӧмӧс урчитӧма Сӧвет йылысь положениеӧн.
16. Документъяс, кутшӧмъясӧс индӧма тайӧ Положениелӧн 6 пунктын, видлалӧм бӧрын Сӧвет примитӧ татшӧмъяс пӧвстысь ӧти помшуӧм:

1) водзмӧстчысьӧн вӧзъяна нэммӧдан формаӧн нэммӧдӧм йылысь вӧзйӧмсӧ пыдди пуктӧм йылысь помшуӧм;

2) нэммӧдан мӧд форма (либӧ мӧд места) рекомендуйтӧмӧн нэммӧдӧм йылысь вӧзйӧмсӧ пыдди пуктӧм йылысь помшуӧм; 

3) нэммӧдӧм йылысь вӧзйӧм вылӧ ӧткажитан помшуӧм.
17. Сӧветлысь нэммӧдӧм йылысь вӧзйӧмсӧ пыдди пуктӧм либӧ сы вылӧ ӧткажитан помшуӧмъяссӧ оформитӧны Сӧветлӧн сёрнигижӧдӧн кадколастӧ да пӧрадок серти, кутшӧмъясӧс урчитӧма Сӧвет йылысь положениеӧн, да Советлысь сёрнигижӧд кырымалан лунсянь 3 уджалан лунӧн мӧдӧдӧны Министерствоӧ. 

18. Сэк, кор Сӧвет примитӧ водзмӧстчысьӧн вӧзъяна нэммӧдан формаӧн нэммӧдӧм йылысь вӧзйӧмсӧ пыдди пуктӧм йылысь помшуӧм, Сӧветлысь сёрнигижӧд босьтан лунсянь 15 уджалан лунӧн Министерство дасьтӧ Нэммӧдан мероприятиеяс план (Нэммӧдан мероприятиеяс планӧ вежсьӧмъяс). 

Сӧветлысь сёрнигижӧд босьтан лунсянь 10 уджалан лунӧн Министерство мӧдӧдӧ водзмӧстчысьлы сыӧн вӧзъяна нэммӧдан формаӧн нэммӧдӧм йылысь вӧзйӧмсӧ Сӧветӧн пыдди пуктӧм йылысь помшуӧм йылысь гижӧда уведомление. 

19. Сэк, кор Сӧвет примитӧ нэммӧдан мӧд форма (либӧ мӧд места) рекомендуйтӧмӧн нэммӧдӧм йылысь вӧзйӧмсӧ пыдди пуктӧм йылысь помшуӧм, Министерство Сӧветлысь сёрнигижӧд босьтан лунсянь 10 уджалан лунӧн мӧдӧдӧ водзмӧстчысьлы  нэммӧдан мӧд форма (либӧ мӧд места) рекомендуйтӧмӧн нэммӧдӧм йылысь вӧзйӧмсӧ Сӧветӧн пыдди пуктӧм йылысь помшуӧм йылысь гижӧда уведомление.

Нэммӧдан мӧд форма (либӧ мӧд места) рекомендуйтӧмӧн нэммӧдӧм йылысь вӧзйӧмсӧ Сӧветӧн пыдди пуктӧм йылысь помшуӧм йылысь гижӧда уведомление босьтан лунсянь 5 уджалан ӧти кывйӧ воӧм (ӧти кывйӧ абу воӧм) йылысь письмӧ. 

Сэк, кор водзмӧстчысь воӧ ӧти кывйӧ Сӧветлӧн помшуӧмӧн, Министерство пыртӧ нэммӧдӧм йылысь сӧгласуйтӧм вӧзйӧмсӧ Нэммӧдан мероприятиеяс планӧ (Нэммӧдан мероприятиеяс планӧ вежсьӧмъясӧ) водзмӧстчысьлысь индӧм согласиесӧ босьтан лунсянь 5 уджалан лунӧн. 

Сэк, кор водзмӧстчысь оз во ӧти кывйӧ Сӧветлӧн помшуӧмӧн, нэммӧдӧм йылысь вӧзйӧм лыддьыссьӧ бокӧ вештӧмаӧн. 

20. Сэк, кор Сӧвет примитӧ нэммӧдӧм йылысь вӧзйӧм вылӧ ӧткажитан помшуӧм, Сӧветлысь сёрнигижӧд босьтан лунсянь 10 уджалан лунӧн Министерство мӧдӧдӧ водзмӧстчысьлы Сӧветӧн примитӧм помшуӧм йылысь гижӧда уведомление ӧткажитан помкаяссӧ индӧмӧн.

21. Нэммӧдан мероприятиеяс плансӧ (Нэммӧдан мероприятиеяс планӧ вежсьӧмъяссӧ) сійӧс лӧсьӧдан лунсянь 3 уджалан лунӧн Министерство урчитӧм пӧрадок серти мӧдӧдӧ Коми Республикаса Юралысьлы вынсьӧдӧм вылӧ. 

22. Коми Республикаса Юралысьӧн Нэммӧдан мероприятиеяс плансӧ (Нэммӧдан мероприятиеяс планӧ вежсьӧмъяссӧ) вынсьӧдӧм бӧрын Министерство дасьтӧ:

1)  Коми Республика эмбурса объектъясын нэммӧдігӧн – Коми Республикаса Юралысьлысь лӧсялана помшуӧм проектъяс;

2) муниципальнӧй эмбурса объектъясын нэммӧдігӧн – Коми Республикаса Юралысьлысь меставывса асвеськӧдлан лӧсялана органъясӧ вӧзйӧм проектъяс.

23. Коми Республикаса Юралысьлысь нэммӧдӧм йылысь помшуӧм проектъяссӧ Министерство дасьтӧ да урчитӧм пӧрадок серти сетӧ Коми Республикаса Юралысьлы видлалӧм вылӧ.  
Коми Республикаса Юралысьлысь меставывса асвеськӧдлан лӧсялана органъясӧ нэммӧдӧм йылысь вӧзйӧм проектъяссӧ Министерство дасьтӧ Коми Республикаса Юралысьӧн Нэммӧдан мероприятиеяс план (Нэммӧдан мероприятиеяс планӧ вежсьӧмъяс) вынсьӧдан лунсянь 10 уджалан лунӧн.
24. Коми Республика эмбурса объектъясын памятникъяс, мемориальнӧй пӧвъяс, мукӧд мемориальнӧй стрӧйба проектируйтӧм, вӧчӧм, сувтӧдӧм серти уджъяссӧ котыртӧ Коми Республикаса Юралысьӧн уполномочитӧм орган. 
25. Муниципальнӧй эмбурса объектъясын памятникъяс, мемориальнӧй пӧвъяс, мукӧд мемориальнӧй стрӧйба проектируйтӧм, вӧчӧм, сувтӧдӧм серти уджъяссӧ, кутшӧмъясӧс вӧчӧны Коми Республикаса Юралысьлӧн вӧзйӧм серти да финансируйтӧны Коми Республикаса республиканскӧй сьӧмкудлӧн сьӧм тшӧт весьтӧ, котыртӧны пӧрадок серти, кутшӧмӧс урчитӧма Коми Республикаын меставывса асвеськӧдлан органъясӧн. 
26. Коми Республика эмбурса объектъясын сувтӧдӧм памятникъяс, мемориальнӧй пӧвъяс, мукӧд мемориальнӧй стрӧйба урчитӧм пӧрадок серти пыртсьӧны Коми Республикаса канму эмбур реестрӧ. 
27. Памятникъяссӧ, мемориальнӧй пӧвъяссӧ, мукӧд мемориальнӧй стрӧйбасӧ колӧ вӧчны ён материалъясысь проектъяс серти, кутшӧмъясӧс вӧчӧма вылыс художествоа тшупӧдын, найӧ оз торкны зданиеса (стрӧйбаса) архитектурнӧй ӧбликсӧ да (либӧ) бура лӧсялӧны гӧгӧртаслы. 
28.  Коми Республика эмбурса объектъясын памятникъяс, мемориальнӧй пӧвъяс, мукӧд мемориальнӧй стрӧйба учёт нуӧдӧны, налӧн состояние бӧрся видзӧдӧны, видзӧны, дзоньталӧны да реставрируйтӧны пӧрадок серти, кутшӧмӧс урчитӧма Коми Республикаӧн киын кутан эмбур серти. 
29. Коми Республикаса Юралысьлӧн вӧзйӧм серти муниципальнӧй эмбурса объектъясын Коми Республикаса республиканскӧй сьӧмкудлӧн сьӧм тшӧт весьтӧ сувтӧдӧм памятникъяс, мемориальнӧй пӧвъяс, мукӧд мемориальнӧй стрӧйба вуджӧдсьӧны лӧсялана муниципальнӧй юкӧнъяслӧн эмбурӧ условиеяс да пӧрадок серти, кутшӧмъясӧс урчитӧма оланпастэчасӧн.
30. Коми Республика эмбурса либӧ Коми Республикаса республиканскӧй сьӧмкудлӧн сьӧм тшӧт весьтӧ лӧсьӧдӧм памятникъяс, мемориальнӧй пӧвъяс, мукӧд мемориальнӧй стрӧйба разьны оз позь. Мыйкӧ дыра кежлӧ разьны индӧм объектъяссӧ позьӧ  сэк, кор: 

 1)  памятникын либӧ мукӧд мемориальнӧй стрӧйбаын нуӧдсьӧны дзоньталан либӧ реставрируйтан уджъяс, реставрируйтӧны мемориальнӧй пӧв;

2) здание, стрӧйба вылын, кытчӧ ӧшӧдӧма мемориальнӧй пӧвсӧ, а сідзжӧ му участокын, кытчӧ сувтӧдӧма памятниксӧ либӧ мукӧд мемориальнӧй стрӧйбаясӧ, вӧчсьӧны дзоньталан либӧ реставрируйтан уджъяс сэк, кор тайӧ уджъяс вӧсна сійӧ вермас киссьыны. 

31. Памятник, мемориальнӧй пӧв, мукӧд мемориальнӧй стрӧйба мыйкӧ дыра кежлӧ разьӧны эмбуралыськӧд, кодлӧн эмбурас сувтӧдӧма памятниксӧ, мемориальнӧй пӧвсӧ, мукӧд мемориальнӧй стрӧйбасӧ, сӧгласуйтӧм серти. Налысь тыр-бурсӧ могмӧдӧ дзоньталан либӧ реставрируйтан уджъяссӧ закажитысь.

32. Дзоньталан либӧ реставрируйтан уджъяс помалӧм бӧрын памятниксӧ, мемориальнӧй пӧвсӧ, мукӧд мемориальнӧй стрӧйбасӧ сувтӧдӧны важ инас. 

33. Памятник, мемориальнӧй пӧв, мукӧд мемориальнӧй стрӧйба разьӧм, сылысь тыр-бурсӧ могмӧдӧм да бӧр сувтӧдӧм серти рӧскод вӧчӧны дзоньталан либӧ реставрируйтан уджъяс закажитысьлӧн тшӧт весьтӧ.

Коми Республикаса Юралысьлӧн 

2013 во сора тӧлысь 16 лунся 86 №-а индӧд дорӧ 

3 №-а СОДТӦД
Коми Республикаса Юралысьлӧн вынтӧмӧн 

лыддян ӧткымын индӧд 

ЛЫДДЬӦГ 
1.  «Административно-территориальнӧй да муниципальнӧй тэчаслысь могъяс збыльмӧдан пӧрадок йылысь, Коми Республикаын географическӧй да мукӧд объектлы ним сетӧм йылысь» Коми Республикаса Оланпаслысь 9 статья збыльмӧдӧм кузя мераяс йылысь» Коми Республикаса Юралысьлӧн 2007 во сора тӧлысь 13 лунся 57 №-а Индӧд. 

2. «Административно-территориальнӧй да муниципальнӧй тэчаслысь могъяс збыльмӧдан пӧрадок йылысь, Коми Республикаын географическӧй да мукӧд объектлы ним сетӧм йылысь» Коми Республикаса Оланпаслысь 9 статья збыльмӧдӧм кузя мераяс йылысь» Коми Республикаса Юралысьлӧн 2007 во сора тӧлысь 13 лунся 57 №-а Индӧдӧ вежсьӧмъяс пыртӧм йылысь» Коми Республикаса Юралысьлӧн 2007 во ӧшым тӧлысь 25 лунся 117 №-а Индӧд. 

3. «Административно-территориальнӧй да муниципальнӧй тэчаслысь могъяс збыльмӧдан пӧрадок йылысь, Коми Республикаын географическӧй да мукӧд объектлы ним сетӧм йылысь» Коми Республикаса Оланпаслысь 9 статья збыльмӧдӧм кузя мераяс йылысь» Коми Республикаса Юралысьлӧн 2007 во сора тӧлысь 13 лунся 57 №-а Индӧдӧ вежсьӧмъяс пыртӧм йылысь» Коми Республикаса Юралысьлӧн 2008 во вӧльгым тӧлысь 28 лунся 121 №-а Индӧд. 

4. «Административно-территориальнӧй да муниципальнӧй тэчаслысь могъяс збыльмӧдан пӧрадок йылысь, Коми Республикаын географическӧй да мукӧд объектлы ним сетӧм йылысь» Коми Республикаса Оланпаслысь 9 статья збыльмӧдӧм кузя мераяс йылысь» Коми Республикаса Юралысьлӧн 2007 во сора тӧлысь 13 лунся 57 №-а Индӧдӧ вежсьӧмъяс пыртӧм йылысь» Коми Республикаса Юралысьлӧн 2009 во косму тӧлысь 27 лунся 41 №-а Индӧд. 

5. «Административно-территориальнӧй да муниципальнӧй тэчаслысь могъяс збыльмӧдан пӧрадок йылысь, Коми Республикаын географическӧй да мукӧд объектлы ним сетӧм йылысь» Коми Республикаса Оланпаслысь 9 статья збыльмӧдӧм кузя мераяс йылысь» Коми Республикаса Юралысьлӧн 2007 во сора тӧлысь 13 лунся 57 №-а Индӧдӧ вежсьӧмъяс пыртӧм йылысь» Коми Республикаса Юралысьлӧн 2010 во моз тӧлысь 26 лунся 119 №-а Индӧд.

6. «Административно-территориальнӧй да муниципальнӧй тэчаслысь могъяс збыльмӧдан пӧрадок йылысь, Коми Республикаын географическӧй да мукӧд объектлы ним сетӧм йылысь» Коми Республикаса Оланпаслысь 9 статья збыльмӧдӧм кузя мераяс йылысь» Коми Республикаса Юралысьлӧн 2007 во сора тӧлысь 13 лунся 57 №-а Индӧдӧ вежсьӧмъяс пыртӧм йылысь» Коми Республикаса Юралысьлӧн 2010 во йирым тӧлысь 18 лунся 144 №-а Индӧд. 
Чуяшкова М.В. 

24642 пас

